
ELT.1 Explorar ils munds da producziun e da lavur

renviamentsCumpetenza precedenta: NUS.6.1, NUS.6.2

OP1. Las scolaras ed ils scolars san reflectar davart l'impurtanza individuala
e sociala da la lavur.

Impurtanza da la lavur
ELT.1.1 Las scolaras ed ils scolars ...

san differenziar differentas furmas da lavur (p.ex. activitad da gudogn, lavur en chasa,
d'assistenza e da famiglia, lavur voluntara). lavur pajada e lavur gratuita

a3
san rimnar infurmaziuns davart l'attribuziun d'ina valur persunala e sociala a la lavur
(p.ex. intervista, litteratura, medias) sco era discutar tratgs cuminaivels e differenzas
(p.ex. responsabladad, fidaivladad, conscienziusadad e quità tar il lavurar; significaziun
persunala e renconuschientscha sociala da la lavur, impurtanza economica).

b MI - Retschertga e sustegn
d'emprender

san identifitgar ed explitgar motivs e consequenzas ch'èn colliads cun la sistida d'ina
scolaziun (p.ex. emprendissadi, scola) u cun dischoccupaziun. dischoccupaziun

c

san s'infurmar davart la cumpatibilitad da furmas da lavur, giuditgar e cumparegliar
avantatgs e dischavantatgs da models da temp da lavur (p.ex. activitad da gudogn, lavur
en chasa e da famiglia, lavur voluntara, lavur a temp cumplain, a temp parzial,
jobsharing, lavur da pichet). models da temp da lavur, cumpatibilitad da lavur en chasa, lavur da famiglia ed activitad

da gudogn

d

renviaments

2. Las scolaras ed ils scolars san cumparegliar pretensiuns e libertads
creativas en munds da lavur.

Munds da lavur
ELT.1.2 Las scolaras ed ils scolars ...

san rimnar infurmaziuns davart il mintgadi da lavur da lavurantas e lavurants sco era
patrunas e patruns (p.ex. incumbensas, activitads, responsabladad, pussaivladads
concepziunalas, ristgas, salari, ambient da lavur, aspectativas da prestaziun, midadas
da la plazza da lavur, particularitads) e cumparegliar questas infurmaziuns cun las
atgnas imaginaziuns da professiuns. mintgadi da lavur, cundiziuns da lavur

a3

san reflectar davart influenzas famigliaras, specificas per las schlattainas, socialas e
culturalas areguard la tscherna da professiun e furmas da lavur (p.ex. imaginaziuns
davart professiuns tipicas per las schlattainas, imaginaziuns davart lavur en chasa e da
famiglia, prontezza da far lavur voluntara). contract d'emprendissadi

b

san infurmar a maun d'in contract d'emprendissadi davart ils dretgs e las obligaziuns
da lavurantas e lavurants sco era patrunas e patruns e numnar cundiziuns per ina buna
collavuraziun. contract d'emprendissadi

c

san explorar e cumparegliar libertads creativas en differents munds da lavur (p.ex.
organisaziun da la lavur, temps da lavur, secturs da responsabladad, pussaivladads da
furmaziun supplementara, perspectivas professiunalas).

d

renviamentsCumpetenzas precedentas: NUS.6.3

FSP - Economia e consum
STS.3.2.c
STS.3.2

3. Las scolaras ed ils scolars san cumparegliar e giuditgar la producziun
da rauba e prestaziuns da servetsch.

Producziun da rauba e prestaziuns da servetsch
ELT.1.3 Las scolaras ed ils scolars ...

san preschentar il process da producziun da rauba exemplarica e giuditgar la
valurisaziun che vegn generada da la producziun. process da producziun: explotaziun da materia prima,

producziun, distribuziun, utilisaziun/consum, dismessa; valurisaziun

a3

san descriver ponderaziuns economicas, ecologicas e socialas en la producziun da
rauba resp. en il metter a disposiziun prestaziuns da servetsch or da vista dal producent
resp. purschider e declerar conflicts d'interess e da finamira. persistenza: en la producziun da

rauba, tar las prestaziuns da servetsch

b

san cumparegliar differentas modas da producziun entaifer ina gruppa da products
(p.ex. vestgadira, victualias d'animals e da plantas, apparats electronics) modas da

producziun: agriculas, artisanalas, industrialas

c

san mussar a maun d'ina interpresa (p.ex. furnaria, scrinaria) co che facturs da
producziun pretendan in l'auter. facturs da producziun: savida, lavur, chapital, funs

d

